
I. Ўқув фанининг долзарблиги ва олий касбий таълимдаги ўрни
Ушбу фан дастури Ўзбекистон Республикаси Давлат таълим стандарти ва тиббий биология иши бакалавриат таълим йўналиши малака талабларига асосланган ҳолда тузилган. Ушбу дастур асосида гематология фанини замонавий педагогик технологияларни ўқитиш жараёнида қўллаган ҳолда, талабани назарий маълумотидан бошланғич амалий кўникмаларни бажаришга ўргатади ва орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда қўллашга имкон яратади. 
Гематология фани дастури турли ёшдаги инсонларда қон касалликларнинг олдини олиш, эрта ташхислаш, қон касалликларининг этиопатогенези, клиникаси, диагностикаси ва профилактик чора тадбирлари ўтказишни ўргатиш мақсадида тузилган. 
Ушбу дастуртиббиёт олий ўқув юртларининг ўқув режанинг 3 блокка таалуқли,тиббий биология факультетларининг 4 курс  (8 семестр) талабаларига гематология фанидан таълим бериш учун мўлжалланган. Дастур гематология фанининг асосий бўлимларини  ўз ичига олади.  

Гематология фани тиббий билимлар асосини шакллантиришда муҳим аҳамиятга эга. У бошқа заминий фанлар билан биргаликда организм тўғрисида яхлит маълумот бериш, шу билан бирга талабада клиник фикр юритишни ривожланишини таъминлайди.

II. Ўқув фанининг  мақсади ва вазифалари

Гематология фанини ўқитишдан мақсад – қон касалликларини ташхислаш, клиник фикр юритишни шакллантириш. Замонавий тиббиётда қўлланаётган қон касалликларининг янги ташхислаш усуллари, яъни онкогематология сохасида қўлланилаетган суяк кўмиги трансплантацияси ва ўзак ҳужайраларни ажратиш каби усуллари  хакида талабаларга имкон кадар кенг маълумот бериш.
Фанни вазифаси:

- қон яратилиш тизимини ўрганиш;

- қон касалликлари диагностикасиини ўрганиш;

-ҳар хил қон касалликларида  умумий қон таҳлилини туғри ташхислашни ўргатиш;

- анемияларни эрта ташхислаш ва профилактика чораларини ўргатиш;

- онкогематологик касалликларни ташхислаш;

-қон касалликлари билан келган беморларга тўғри ташхислаш режасини шакллантиришни ўргатиш;
· аҳоли орасида соғлом турмуш тарзини тарғибот қилишга ўргатиш.

Фан бўйича талабаларнинг билим кўникма ва малакаларига қуйидаги талаблар қўйилади. 
Талаба:
· қон яратиш босқичлари, қон яратиш онтогенези;

· эритроцит, лейкоцит, тромбоцит морфологик ва функционал характеристикаси;

· суяк кўмиги ҳужайралари морфологик ва функционал характеристикаси;

· қон яратиш тизими;

· қон патологияси шаклланиш молекуляр - ҳужайравий механизмлари ҳақида  тасаввурга эга бўлиши;
· гемограммани асосий усуллар ёрдамида бажариш учун лаборатор жихозларни қўллашни;

· гемограммадаги ўзгаришлар интерпретациясини;

· қон ивиш ва фибринолиз механизмларини аниқлаш учун лаборатор текширув ўтказишни  билиши ва улардан фойдалана олиши керак;
· гемограмма интерпретацияси;
· қон таркибидаги ҳужайраларни таҳлил қилиш;
· қон гуруҳини аниқлаш;
· резусини аниқлаш амалий кўникмаларига (шу жумладан клиник амалий кўникмаларига) эга бўлиши керак.
III. Асосий назарий қисм (маъруза машғулотлари)

1- Анемиялар. Классификацияси, этиопатогенези, клиник лаборатор диагностикаси
Анемиялар классификацияси. Темир танқислик анемияси этиопатогенези, клиник лаборатор диагностикаси. Витамин В12 танқислик анемияси этиопатогенези, клиник лаборатор диагностикаси. Гемолитик анемия этиопатогенези, клиник лаборатор диагностикаси. Апластик анемия этиопатогенези, клиник лаборатор диагностикаси.
2-мавзу. Умумий қон таҳлили: текшириш усуллари, 
диагностик аҳамияти
Қон тизимини текшириш усуллари: диагностик амалиётда қонни текшириш. Қон таҳлили турлари. Умумий қон таҳлили. Умумий қон таҳлилини текшириш усуллари. Умумий қон таҳлилининг диагностик аҳамияти.
3-мавзу.Гемостаз тизими патологияси
Гемостаз, гемостаз компонентлари. Гемостаз патологияси классификацияси, этиопатогенези, клиник лаборатор диагностикаси. Гемостаз тизимини текшириш усуллари. Қон томир-тромбоцитар гемостазни текшириш усуллари. Коагуляцион гемостазни текшириш усуллари.

IV. Амалий машғулотлар бўйича кўрсатма ва тавсиялар
Фан бўйича машғулотлар 50% назарий (маъруза ва амалий машғулот) ва 50% амалий қисм (ўқув клиник амалиёт)дан иборат бўлган ҳолда ўтказилади. Амалий машғулотнинг назарий ва амалий қисми ўзаро боғлиқ ҳолда ўтказилади.

Амалий машғулотлар учун  қуйидаги мавзулар тавсия этилади:

1. Қон. Қоннинг таркиби. Қоннинг вазифаси. Қон яратиш назарияси. Гемопоэтик омиллар. Қон яратиш схемаси. Қон яратиш ўсиқлари.
2. Қон компонентлари антигенлари. Қон гуруҳлари. Қон гуруҳларини аниқлаш усуллари. Резус фактор. Резус факторни аниқлаш усуллари.
3. Анемиялар. Анемиялар классификацияси. Анемиялар этиопатогенези. Анемиялар клиник лаборатор диагностикаси.

4. Лейкоцитар ва моноцитар тизим касалликлари. Лейкоцитоз. Лейкопения. Агранулоцитоз. Лейкемоид реакциялар.
5. Қон яратиш тизими ўсма касалликлари. Ўткир лейкозлар. Ўткир лейкозлар лаборатор диагностикаси. Сурункали лейкозлар. Сурункали лейкозлар лаборатор диагностикаси.
6. Атроф мухитнинг қон яратиш тизимига таъсири. Радиациянинг қон яратиш тизимига таъсири.
7. Диагностик амалиётда қонни текшириш. Қон умумий таҳлили. Қон биохимик таҳлили. 
8. Умумий қон таҳлили. Умумий қон таҳлили текшириш усуллари. Умумий қон таҳлили диагностик аҳамияти.
9. Суяк кўмигини текшириш. Нормада миелограмма. Миелограмма диагностик аҳамияти.
10. Гемостаз тизими характеристикаси. Гемостаз тизими компонентлари. Томир-тромбоцитар гемостаз. Коагуляцион гемостаз.
11. Гемостаз тизими патологияси. Вазопатиялар. Тромбоцитопатиялар. Тромбоцитопениялар. Коагулопатиялар.
12. Гемостаз тизимини текшириш усуллари. Вазопатияларни текшириш усуллари. Тромбоцитопатиялар текшириш усуллари. Тромбоцитопениялар текшириш усуллари. Коагулопатиялар текшириш усуллари.
Амалий машғулотларда талабалар асосий маъруза мавзулари бўйича олган билим ва кўникмаларини амалий масалалар орқали янада бойитадилар. Шунингдек, дарслик ва ўқув қўлланмалар асосида талабалар билимларини мустаҳкамлашга эришиш, тарқатма материаллардан фойдаланиш орқали талабалар билимини ошириш, мавзулар бўйича тақдимотлар ва бошқалар тавсия этилади. 

Амалий машғулотлар мультимедиа қурилмалари билан жиҳозланган аудиторияда бир академик гуруҳга бир ўқитувчи томонидан ўтказилади. 

Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур таҳлил қилиш, алоҳида муоммолар бўйича илмий жиҳатдан ишлаб чиқиш мақсадида  савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим.

 Амалий машғулотларни ўтказишда қуйидаги дидактик тамойилларга амал қилинади:

·  Амалий машғулотларни мақсадини аниқ белгилаб олиш;

· Ўқитувчининг инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш;

· Талабада натижани мустақил равишда қўлга киритиш имкониятини таъминлаш;

· Талабани назарий-методик жиҳатдан тайёрлаш.
“Гематология” фани бўйича клиник амалиётни ўтиш даврида талабалар амалий кўникмаларни ўзлаштиришлари кўзда тутилган.

Амалий кўникмалар рўйҳати:
1. Гемограмма интерпретацияси;

2. Қон таркибидаги ҳужайраларни таҳлил қилиш;

3. Қон гуруҳини аниқлаш;

4. Резус омилни аниқлаш.
Ўқув клиник амалиётни ташкил этиш бўйича кўрсатма ва тавсиялар
Талабаларнинг “Гематология” фани бўйича клиник амалиёти таълим жараёнининг 50%ини ташкил қилади ва амалий машғулотлар “Гематология” ва “Клиник диагностик лаборатория”бўлимларида ўтказилади.

Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1. Биринчи босқич – машғулотнинг мақсади ва вазифаларидан келиб чиқган ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб анжомлар ишлаш механизми, ишлатиш қоидалари билан талабар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни кадамма кадам алгоритми педагог томонидан ва видеофильмлар орқали намоиш этилади, алгоритм асосида босқичма босқич тўғри бажаришга алоҳида эътибор қаратилади.  Талаба амалий кўникмани мустакил, бироқ педагог назорати остида қон суртмалари, бемор қонларида кўп марта машқ қилиб ўрганадилар. Бошида барча босқичларини алоҳида, кейин умумлаштирган холда  тўлиқ ва тўғри бажара олгандан сўнг беморда қўллашгаруҳсат берилади (имитацион тренинг).

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўқув-услубий қўлланмаси, бажариш  схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Қон ва қон суртмалари, асбоб анжомлар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намоиш этилиши, критик муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма афтоматизм дарсигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш. Бу босқичда  талаба ўзлаштирилган билим ва амалий кўникмани турли хил клиник ҳолатларда (шу жумладан шошилинч ҳолатларда) қўллашга, олинган натижаларни таҳлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалар ва тестлар тўплами, кейслар, клиник протоколлар, диагностика стандартлари, ўргатувчи касаллик тариҳлари ва амбулатор карталар ва х.к. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 

4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани беморлар анализларида, турли хил вазиятларда, фаолият жараёнида тўғри ва тўлиқ қўлла олишига ишонч ҳосил қилиши керак ва шунда амалий кўникма ўзлаштирилди деб ҳисобланади.

Тўртинчи босқични амалга ошириш учун талаба анализ билан мустақил ишлаши педагог томонидан назорат қилинади, тиббий ҳужжатларни, касаллик тарихини ёзиб ҳимоя қилганда баҳоланади.

Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади.

Лаборатория ишларини ташкил этиш бўйича кўрсатмалар

Фан бўйича лаборатория ишлари намунавий ўқув режада кўзда тутилмаган.

V. Мустақил таълим ва мустақил ишлар

Мустақил таълим учун тавсия этилган мавзулар:

1. Қон ва унинг умумий характеристикаси, қоннинг функциялари. Қон ҳужайралари.

2. Донорлик. Донорлик шартлари, кўрсатма ва қарши кўрсатмалар.

3. Анемиялар лаборатор дифференциал диагностикаси.
4. Гоше касаллиги. 

5. Сурункали лейкозлар лаборатор дифференциал диагностикаси.

6. Ўткир ва сурункали нур касаллиги.

7. қон таҳлили ўтказиш учун беморни тайёрлаш.

8. Умумий қон таҳлили учун қон олиш техникаси, фиксация, бўяш усуллари.

9. Суяк кўмигини олиш техникаси, турлари. Трепанобиопсия. Клиник аҳамияти.

10. Тромбоцитопениялар турлари, лаборатор дифференциал диагностикаси.

11. Тромбоцитопатиялар турлари, лаборатор дифференциал диагностикаси.

12. Коагулопатиялар турлари, лаборатор дифференциал диагностикаси.
Фан бўйича мустақил иш аудитория  ва аудиториядан ташқари ўтказилади.

Талаба мустақил ишини ташкил этишда қуйидаги шакллардан фойдаланилади:

· Аудитория машғулотларидан ташқари тренажёр, муляж ва симуляцион залларида/марказларида тасдиқланган амалий кўникмаларни педагог назоратида сон ва сифат жихатдан бажариш ва амалий кўникмаларни ўзлаштириш дафтарларида акс эттириш;

· Тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда тасдиқланган амалий кўникмаларни навбатчи шифокор-педагог назоратида сон ва сифат жихатдан бажариш ва навбатчилик дафтарларида акс эттириш;

· Беморлар курациясида даволовчи ёки навбатчи шифокор билан назорат қилишда иштирок этиш; 

· Ахоли орасида санитар оқартув ишларни сухбат ва маърузаларни ўтказиш; 

· Айрим назарий мавзуларни ўқув адабиётлари ёрдамида мустақил ўзлаштириш;

· Берилган мавзу бўйича ахборот (реферат) тайёрлаш;

· Фаннинг бўлимлари ёки мавзулари устида махсус ёки илмий адабиётлар (монографиялар, мақолалар) бўйича ишлаш ва маърузалар қилиш;

· Вазиятли ва клиник муаммолларга йўналтирилган вазиятли масалалар ечиш; 

· Кейс (реал клиник вазиятлар ва клиник вазиятли масалалар асосида сase-study) ечиш.

Шунингдек талабанинг мустақил иши бўлиб:
· График органайзерларни ишлаб чиқиш ва тўлдириш; 

· Кроссвордлар тузиш ва ечиш;

· Презентация ва видеороликлар тайёрлаш  ҳамда мустакил иш жараёнида кенг қўллаш ва ҳ.к.

Фан бўйича курс иши (лойихаси)
Фан бўйича курс иши ўқув режасида кўзда тутилмаган.

VI. Асосий ва қўшимча ўқув адабиётлар ҳамда ахборот манбалари
Асосий адабиётлар
1. Бахрамов С.М., Юлдашев Р.Ш., Саидов А.Б. Қон ва кўмикни клиникада қўллаш. Қўлланма. –Ташкент. Мехридарё.  2016 г.
2. Михайлов В. Г., Сучкова О. В., Ҳужаева Ш., Матъякубов Ф. Курс гематологии. – Ташкент.  Абу али Ибн Сино. 2002 г.  
Қўшимча адабиётлар
1. Волкова С.А., Н.Н.Боровков. Основы клинической гематологии. Учебное пособие. –Новгород. Издательство Нижегородской гос. медицинской академии. 2013 г.

2.  Афанасьев Б. В., Волкова О. Я., Ганапиев А. А. Гематология. Руководство для врачей. – СПБ. СпецЛит. 2011 г. 
3. Бахрамов С.М., Сабиров Д.М., Донсков С.И. Трансфузионная медицина. Учебное пособие. – Ташкент. Шарк. 2009г. 
4. Наджимитдинов С.Т. Клиник гематология асослари. Дарслик. –Тошкент. Абу Али ибн Сино. 1998 й. 

8. Тэмл Х., Диам Х., Хаферлах Т. Атлас по гематологии. – Москва. МЕД пресс-информ. 2014 г.

9. Шиффман Ф.Дж. Патофизиология крови. Монография. Москва. СПб.: издательство “БИНОМ”. 2000 г. 
10. Мирзиёев Ш.М. Буюк келажагимизнинг мард ва олижаноб халқимиз билан бирга қурамиз. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2017 й. 488 бет.
11. Мирзиёев Ш.М. Танқидий таҳлил, қатъий тартиб интизом ва шахсий жавобгарлик- ҳар бир раҳбар фаолиятининг кундалик қоидаси бўлиши керак. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2017 й. 104 бет.
12. Мирзиёев Ш.М. Эркин ва фаровон, демократик Ўзбекистон давлатини биргаликда барпо этамиз. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2016 й. 56 бет.
Интернет сайтлари:
1. www.med-info.ru

2. www.rosmedlib.ru 

3. www.pubmed.com 

4. www.ziyonet.uz

5. www.medlinks.ru 

6. www.MedPortal.ru
7. www.hematology.org
8.http://emedicine.medscape.com.hematology

